DOKUMENTI KONSULTATIV
Për projektligjin “Për statutin e shoqërisë evropiane (SE)”


	Ministria e Ekonomisë, Kulturës dhe Inovacionit në kuadër të procesit të konsultimit për projektligjin “Për statutin e shoqërisë evropiane (SE)” mirëpret sugjerimet nga qytetarët, ekspertë të fushës, nga të gjitha institucionet dhe subjektet e interesuara, organizata jofitimprurëse, shoqëria civile, të drejtat ose objekti i veprimtarisë të të cilave ka të bëjë apo ndikohet në mënyrë të drejtpërdrejtë ose jo nga përcaktimet e kësaj nisme. 



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 11.8.2025 8.9.2025.



Si të përgjigjeni:
	Kontributet që në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara me anë të regjistrit elektronik në adresën http://www.konsultimipublik.gov.al.



Kontakti:
	Eralda Shtylla 
Eralda.Shtylla@meki.gov.al

Paolo Mydinllari
Paolo.Mydinllari@meki.gov.al



Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike” 20 ditë pune, duke filluar nga data 11 gusht 2025.     



Sfondi i propozimit legjislativ
	Projektligji “Për Statutin e Shoqërisë Evropiane (SE)” ka si qëllim kryesor krijimin e kuadrit ligjor të brendshëm për njohjen dhe funksionimin e formës evropiane të shoqërisë aksionare – Societas Europaea (SE) – në Republikën e Shqipërisë. Me anë të këtij akti synohet transpozimi i plotë në ligjin shqiptar i Rregullores së Këshillit (KE) nr. 2157/2001, datë 8 tetor 2001, “Për statutin e Shoqërisë Evropiane (SE)”, së bashku me zbatimin e kërkesave të Direktivës 2001/86/EC të Këshillit, datë 8 tetor 2001, “Për plotësimin e statutit të Shoqërisë Evropiane në lidhje me përfshirjen e punëmarrësve”. Kjo ndërhyrje ligjore vjen si nevojë e domosdoshme për të adresuar boshllëkun aktual ligjor: Shqipëria deri më sot nuk ka pasur dispozita për Shoqëritë Evropiane, çka pengon mbi 130,000 ndërmarrje aktive shqiptare të përfitojnë nga operacionet ndërkufitare dhe lehtësitë që ofron tregu i përbashkët evropian. Ndërhyrja e qeverisë në këtë drejtim është gjithashtu e diktuar nga detyrimet e integrimit evropian – konkretisht angazhimet e marra nga Shqipëria gjatë procesit të negociatave për anëtarësim në BE – për harmonizimin e legjislacionit tonë me acquis-në e BE-së në fushën e së drejtës së shoqërive tregtare (Kapitulli 6).
Objektivat specifike që synohen të arrihen me këtë projektligj janë: (i) Harmonizimi i plotë me legjislacionin evropian – përmbushja e masave të parashikuara në Planin Kombëtar të Integrimit Evropian (PKIE) dhe zotimeve të procesit të negociatave, duke transpozuar tërësisht Rregulloren (KE) nr. 2157/2001 brenda vitit 2025; (ii) Krijimi i kuadrit ligjor për themelimin dhe regjistrimin e Shoqërive Evropiane në Shqipëri – ofrimi i mundësisë për shoqëritë vendase dhe të huaja që plotësojnë kushtet të organizohen si SE me seli të regjistruar në Shqipëri, me personalitet juridik shqiptar, duke mundësuar ushtrimin e lirë të veprimtarisë së tyre në nivel ndërkufitar; (iii) Rritja e konkurrueshmërisë ekonomike dhe integrimi i biznesit shqiptar në tregun e brendshëm të BE-së – shfrytëzimi i avantazheve që ofron forma e SE-së për zgjerimin e operacioneve jashtë kufijve, për tërheqjen e investimeve të huaja dhe për krijimin e grupimeve ndërkombëtare të shoqërive; (iv) Përfshirja e punëmarrësve sipas standardeve evropiane – garantimi i të drejtave të punonjësve për informim, konsultim dhe pjesëmarrje në organet drejtuese të SE-ve, në përputhje me parimet e Direktivës 2001/86/EC; si dhe (v) Forcimi i kapaciteteve institucionale dhe infrastrukturore – përgatitja e Qendrës Kombëtare të Biznesit (QKB) dhe organeve të tjera përgjegjëse me trajnimet dhe sistemet e nevojshme IT brenda afateve të përcaktuara (synohet ngritja e këtyre kapaciteteve brenda tremujorit të parë 2026). Përmes arritjes së këtyre objektivave, projektligji synon të nxisë rritjen ekonomike afatgjatë dhe të përmbushë standardet e BE-së, duke krijuar kushte që deri në vitin 2028 të jenë regjistruar të paktën 50 Shoqëri Evropiane në Shqipëri.




Propozimet
	Kjo ndërhyrje ligjore vjen si nevojë e domosdoshme për të adresuar boshllëkun aktual ligjor: Shqipëria deri më sot nuk ka pasur dispozita për Shoqëritë Evropiane, çka pengon mbi 130,000 ndërmarrje aktive shqiptare të përfitojnë nga operacionet ndërkufitare dhe lehtësitë që ofron tregu i përbashkët evropian. Ndërhyrja e qeverisë në këtë drejtim është gjithashtu e diktuar nga detyrimet e integrimit evropian – konkretisht angazhimet e marra nga Shqipëria gjatë procesit të negociatave për anëtarësim në BE – për harmonizimin e legjislacionit tonë me acquis-në e BE-së në fushën e së drejtës së shoqërive tregtare (Kapitulli 6).
Objektivat specifike që synohen të arrihen me këtë projektligj janë: (i) Harmonizimi i plotë me legjislacionin evropian – përmbushja e masave të parashikuara në Planin Kombëtar të Integrimit Evropian (PKIE) dhe zotimeve të procesit të negociatave, duke transpozuar tërësisht Rregulloren (KE) nr. 2157/2001 brenda vitit 2025; (ii) Krijimi i kuadrit ligjor për themelimin dhe regjistrimin e Shoqërive Evropiane në Shqipëri – ofrimi i mundësisë për shoqëritë vendase dhe të huaja që plotësojnë kushtet të organizohen si SE me seli të regjistruar në Shqipëri, me personalitet juridik shqiptar, duke mundësuar ushtrimin e lirë të veprimtarisë së tyre në nivel ndërkufitar; (iii) Rritja e konkurrueshmërisë ekonomike dhe integrimi i biznesit shqiptar në tregun e brendshëm të BE-së – shfrytëzimi i avantazheve që ofron forma e SE-së për zgjerimin e operacioneve jashtë kufijve, për tërheqjen e investimeve të huaja dhe për krijimin e grupimeve ndërkombëtare të shoqërive; (iv) Përfshirja e punëmarrësve sipas standardeve evropiane – garantimi i të drejtave të punonjësve për informim, konsultim dhe pjesëmarrje në organet drejtuese të SE-ve, në përputhje me parimet e Direktivës 2001/86/EC; si dhe (v) Forcimi i kapaciteteve institucionale dhe infrastrukturore – përgatitja e Qendrës Kombëtare të Biznesit (QKB) dhe organeve të tjera përgjegjëse me trajnimet dhe sistemet e nevojshme IT brenda afateve të përcaktuara (synohet ngritja e këtyre kapaciteteve brenda tremujorit të parë 2026). Përmes arritjes së këtyre objektivave, projektligji synon të nxisë rritjen ekonomike afatgjatë dhe të përmbushë standardet e BE-së, duke krijuar kushte që deri në vitin 2028 të jenë regjistruar të paktën 50 Shoqëri Evropiane në Shqipëri.




Pyetjet
	Reagimet që priten janë të hapura dhe nuk parashikohet ngritja e pyetjeve specifike, të cilat kërkojnë përgjigje. Pyetje të mundshme mund të jenë: A pajtoheni me qartësinë e informacionit të paraqitur ne dokument dhe çfarë do të propozonit shtesë për të përmirësuar cilësinë e tij? Si i vlerësoni përcaktimet në këtë projektligj.



